
GOUVÈNÈ CUOMO ANONSE EKSPANSYON COMMUTAIR NAN ALBANY 

INTERNATIONAL AIRPORT PRAL KREYE 100 NOUVO DYÒB 
 

Ekspansyon Kontra ak United Airlines Ajoute 40 djèt nan Flòt la 
 
 
Gouvènè Andrew M. Cuomo jodi a te anonse CommutAir pral agrandi flòt li ak 
operasyon li nan Albany International Airport ak 40 djèt rejyonal anplis ak plis pase 100 
nouvo dyòb. Anons lan, ki te posib grasa yon espansyon kontra CommutAir ak United 
Airlines, vini mwens pase yon lane apre konpayi an te louvri yon nouvo lokal antretyen 
ki finanse ak yon sibvansyon $4.2 milyon Konsèy Devlopman Ekonomi Rejyonal la. 
 
“Albany International Airport deja esansyèl pou transpò ak komès na Upstate New York 
e agrandisman CommutAir la pral pi ranfòse li atravè nouvo dyòb ak eksperyans pasaje 
amelyore,” te deklare Gouvènè Cuomo. “Se yon lòt egzanm kijan envestisman transpò 
entelijan esansyèl pou devlopman ekonomi Upstate la epi ap ap ede New York rete 
konpetitif.” 
 
CommutAir fonksyone nan tout nòdès la ak plis pase 100 vòl chak jou atravè platfòm 
United Airlines nan Newark ak Washington-Dulles. Li fonksyone sou non “United 
Express” epi li itilize anga nan Albany International Airport la kòm prensipal baz 
antretyen li. Konpayi an ofri pou kounye a sis vòl chak jou soti Albany pou ale Newark 
ak Washington-Dulles, sepandan ak arrive nouvo djèt yo nan sezon prentan sa, yo 
prevwa kantite vòl chak jou Albany yo pral ogmante, ansanm al longè wout li yo. 
 
Prezidan Konsèy CommutAir ak Ko Fondatè John Sullivan te di konsa, “Nou 
kontan reprezante United Airlines (yo rele United Express) sou anpil wout nan nòdès la, 
epi nou ta renmen felisite biwo Gouvènè a – ansanm ak Albany County Airport Authority 
– dèske yo te fasilite desizyon nou an pou remete antretyen avyon nan Capital Region 
an ak espas anga yo ouvri nan yon ti tan kout konsa. Nan lane 2016 la, n ap lanse yon 
kokenn inisyativ kwasans epi ajoute ekipman djèt nan flòt nou an, sa ki pral ogmante 
pèsonèl antretyen nou bezwen yo. Jiska prezan, nou kreye apeprè 80 pozisyon teknik 
ak direksyon isit, epi nou espere kantite sa ap grandi rive 150-200.” 
 
Konstriksyon nouvo 17.000 pye kare a anga antretyen CommutAir la te posib grasa ak 
yon sibvansyon $3.8 milyon Depatman Transpò a atravè pwosesis Konsèy Devlopman 
Ekonomik Rejyonal la. Li pèmèt konpayi an double gwosè lokal la epi realize plis tyèk 
antretyen pi sere sou flòt li a. Albany County Airport Authority te responsab pou balans 

lajan finansman pwojè a.  
 
Nouvo anga a pèmèt CommutAir resevwa nouvyo djèt yo epi kenbe yo nan Albany 
ansanm ak flòt 37 ak 50 syèj tibopwopilsè. CommutAir lwe tou espas nan ansyen anga 
Eclipse Aviation Ayewopò a kote li founi fòmasyon pou anplwaye. Konpayi avyon an 
estime li pral anplwaye ant 150 ak 200 anplwaye antetyen nan Albany. Nan fen lane 
2015, CommutAir te deja pote apeprè 80 nouvo dyòb nan Albany International Airport 
ak kwasans pèmanan yo espere pandanke nouvo djèt yo ap kòmanse bay sèvis nan 
sezon prentan sa. 
 
Champlain Enterprises, Inc. kap asire vòl CommutAir yo, te opere anvan sa plizyè 
douzèn vol chak jou kap kite Albany epi te loje yon sant antretyen nan ayewopò a. 
Konpayi an te al relokalize nan Cleveland, apre sa li te deside tounen nan Albany 
International Airport nan lane 2014 ak vòl ak yon operasyon antretyen. 
 
Komisyonè Depatman Transpò Eta New York la, Matthew J. Driscoll te di konsa, 
“Gouvènè Cuomo konnen enpòtans modènizasyon rezo transpò a atravè envestisman 
kap pote transfòmasyon epi kreye dyòb ak soutyen pou ekonomi eta a kap devlope. 
Nouvo lokal CommutAir la ap fè sa menm nan Albany International Airport, kote l ap 
agrandi mendèv la epi bay vwayajè plis posiblite.” 
 
Prezidan Konsèy Airport Authority Konte Albany a, Reveran Kenneth Doyle te di 
konsa, “Lokal Antretyen Commutair la ak dyòb li kreye yo se yon egzanp ekstraòdinè 
enpak pozitif plan devlopman ekonomik Gouvènè Cuomo a genyen sou Albany 
International Airport la ak sou kominote nou an.” 
 
Congressman Paul Tonko te di konsa,  “Ayewopò se yon motè enpòtan pou ekonomi 
New York, epi plis nou modènize l ak envesti nan platfòm nou yo, plis kominote nou an 
vinn anvi fè biznis pou vanse, agrandi ak bay travay nan zòn lan. M ap remèsye ekip la 
nan Albany International ansanm ak biwo Gouvènè a pou tout lane jesyon responsab ak 
kwasans yo, kote chak ane yo resevwa plis pase 2 milyon pasaje kap fè biznis oswa 
touris kote yo dwe ye a.” 
 
Senatè Neil Breslin te di konsa, “Albany International Airport pwouve li se yon platfòm 
ekonomik vital nan Capital Region an. Mwen bat bravo pou Gouvènè Cuomo ak 
Komisyonè Driscoll pou tèt kole yo fè ak CommutAir pou ede agrandi flòt ak operasyon 
yo. Agrandisman ap kreye non sèlman plizyè milyon dyòb epi chita sou anpil siksè 
ekonomik resan men tou amelyore eksperyans vwayajè a.” 
 
Manm Asanble Phil Steck te di konsa, “Envestiman nan enfrastrikti transpò ak 
kreyasyon dyòb se priyorite pou Capital Region an epi nouvo ekspansyon CommutAir 
isit la ap bay ekonomi nou an jarèt ak kreyasyon plis pase 100 nouvo dyòb lokal. Sa se 
yon lòt egzanp siksè pwogram Konsèy Devlopman Ekonomik Rejyon Gouvènè a ki gen 
tout sipò mwen. Mwen kontan anpil ekspansyon sa pral bay vwayajè plis posiblite nan 
Albany International Airport.” 

Egzekitif Konte Albany, Daniel P. McCoy te di konsa, “Espansyon sa posib grasa 
modèl devlopman ekonomik Konsèy Rejyonal Eta a. Li sèvi kòm yon rezilta vizi travay 
konsèy la fè pou redefini pwosesis planifikasyon ak monte plan devlopman ekonomik 
pou chak rejyon. Mwen vle remèsye Gouvènè Cuomo pou vizyon li, lespri inovasyon li 
ak metòd li pou bati yon nouvo New York.” 
 
Sipèvizè Town of Colonie, Paul Mahan di,  “Ekspansyon operasyon ak sèvis 
CommutAir sa nan Albany International Airport se bon nouvèl pou Colonie ak Capital 
Region an. Grasa plis posiblite vwayaj ak 100 nouvo dyòb yo, li pral ranfòse anpil 
anviwonman komèsyal nou an ansanm ak sèvis pasaje nou an. M ap remèsye Gouvènè 
Cuomo ak Albany Airport Authority pou èd yo pou fasilite ekspansyon an ansanm ak 
CommutAir pou nouvo envestiman li fè nan rejyon nou an.” 

